
	ՀԻՄՆԱՎՈՐՈՒՄ
««Հայաստանի Հանրապետության 2026 թվականի պետական բյուջեի մասին» օրենքում փոփոխություններ, Հայաստանի Հանրապետության կառավարության 2025 թվականի դեկտեմբերի 25-ի  N 1910-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության


	
	      1.Անհրաժեշտությունը

	
	Որոշման ընդունման անհրաժեշտությունը պայմանավորված է «Էջմիածին» ջրօգտագործողների ընկերության ֆինանսական կայունության ու բնականոն գործունեությունը շարունակելու անհրաժեշտությամբ: 


	
	        2.Ընթացիկ իրավիճակը և խնդիրները
          
ՀՀ բնապահպանության և ընդերքի տեսչական մարմնի կողմից «Էջմիածին», ՋՕ ընկերությունում 2018-2023թթ. ժամանակահատվածի համար իրականացված ստուգումների շրջանակում, 15.01.2024թ կազմվել է թիվ 02/02 ակտը և Վնասի փոխհատուցման պահանջ ներկայացնելու մասին 22.01.2024թ. թիվ ԱՄՎ/ 04-24 որոշումը (կցվում են)։ Համաձայն կազմված փաստաթղթերի՝ ջրային ռեսուրսների վրա տնտեսական գործունեության հետևանքով առաջացած վնասի փոխհատուցման չափը կազմում է 869,844.0 հազար դրամ։ Ակտը ընկերության կողմից դատական կարգով բողոքարկվել է, և ՀՀ վարչական դատարանի 11.10.2024թ. վճռով հայցը բավարարվել է՝ անվավեր է ճանաչվել ՀՀ բնապահպանության և ընդերքի տեսչական մարմնի 15.01.2024թ. թիվ 02/02 ակտը, և որպես հետևանք, անվավեր է ճանաչվել նաև 22.01.2024թ. թիվ ԱՄՎ/04-24 որոշումը։ Այնուհետև, ՀՀ բնապահպանության և ընդերքի տեսչական մարմնի կողմից ներկայացվել է վերաքննիչ բողոք, ՀՀ վերաքննիչ վարչական դատարանը բավարարել է այն, վճիռը մտել է օրինական ուժի մեջ։ «Էջմիածին» ՋՕ ընկերությունը դիմել է ՀՀ վճռաբեկ դատարան, սակայն ՀՀ վճռաբեկ դատարանը մերժել է «Էջմիածին» ՋՕԸ-ի՝ ՀՀ վերաքննիչ վարչական դատարանի որոշման դեմ բողոք վարույթ ընդունելը (վճիռները կցվում են)։ ՀՀ վճռաբեկ դատարանը որոշումն ընդունել է 18.03.2026թ., իսկ «Էջմիածին» ՋՕԸ-ն այն ստացել է 09.04.2026թ.։ ՀՀ օրենսդրությամբ սահմանված ժամկետներում փոխհատուցման գումարը ՀՀ պետական բյուջե չվճարելու դեպքում կառաջանա ևս շուրջ 43.5 մլն դրամի պարտավորություն՝ որպես կատարողական գործողությունների կատարման ծախս՝ բռնագանձման գումարի 5 տոկոսի չափով։
Միաժամանակ տեղեկացնում ենք. որ վերը նշված ֆինանսական պարտավորությունները չմարելու պարագայում կվտանգվի «Էջմիածին» ՋՕ ընկերության կողմից շուրջ 6700 ջրօգտագործողներին՝ 8300 հա ոռոգելի հողատարածքների վրա ջրամատակարարում իրականացնելը։ Ընկերության կողմից գյուղացիական տնտեսություններին ջրամատակարարման պայմանագրերով նախատեսված ժամկետներում ջրամատակարարման պարտավորությունների խախտումը կունենա լուրջ իրավական և ֆինանսական հետևանքներ: Ընկերությունների կողմից սպասարկվող տարածքներում, կապված մշակաբույսերի կազմի, ջերմատնային տնտեսությունների վեգետացիայի ժամկետների հետ, ոռոգման սեզոնը սկսվում է ավելի վաղ, իսկ առանձին մշակաբույսերի տեսակներով արդեն ներկայացվել են  ջրամատակարարման հայտեր: 2026թ. ոռոգման սեզոնի համար նախատեսված գարնան նախապատրաստական աշխատանքների կազմակերպման և պլանավորման գործընթացները ներկա պահին վտանգված են՝ կառաջանան հսկայական կրեդիտորական պարտքեր աշխատավարձի, հարկերի և կազմակերպությունների գծով։ 

	    3. Տվյալ բնագավառում իրականացվող քաղաքականությունը
ՀՀ պետական բյուջեի նկատմամբ պարտավորությունները մարելու նպատակով սույն  նախագծով «Էջմիածին» ջրօգտագործողների ընկերությանն առաջարկվում է տրամադրել 869,844.0  հազար դրամ, որն էլ կապահովի ընկերությունների ֆինանսական կայունությունն և բնականոն գործունեությունը։ 

	
	

	
	   4.Կարգավորման նպատակը և բնույթը
Ապահովել ոռոգման ջրի մատակարարումը և ստանձնած պարտավորությունների կատարումը:
 

	
	   5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը
 ֆինանսական ընթացիկ վիճակը կարգավորելու արդյունքում կապահովվի կազմակերպության ֆինանսական կայունացումը, որն իր հերթին թույլ կտա ապահովել ոռոգման ջրի մատակարարումը և ստանձնած պարտավորությունների կատարումը:
Որոշման նախագծի ընդունման արդյունքում ընկերությունը կշարունակի իր բնականոն գործունեությունը:


	
	  7. Տեղեկատվություն

Հայաստանի Հանրապետության կառավարության որոշման ընդունման կապակցությամբ պետական բյուջեում եկամուտները և ծախսերը ավելանում են 869,844.0 հազ. դրամով։
     Որոշման նախագծի ընդունմամբ այլ նորմատիվ իրավական ակտեր ընդունել անհրաժեշտ չէ:

  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
     ՀՀ կառավարության 2021 թվականի օգոստոսի 18-ի N 1363-Ա որոշման «3.3 Ջրային տնտեսություն» բաժնի 5-րդ պարբերություն։   

	
	





